Súðavíkurhreppur

- Fundargerð -

46. fundur sveitarstjórnar kjörtímabilið 2006-2010
Árið 2009, fimmtudaginn 13. ágúst kl. 16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Ómar Már Jónsson, sveitarstjóri/oddviti, Hulda Gunnarsdóttir, Valgeir Hauksson og Sigurdís Samúelsdóttir. Barði Ingibjartsson boðaði forföll og mætti Yordan Slavov Yordanov í hans stað.
Oddviti setti fundinn, bauð fundarmenn velkomna og óskaði eftir athugasemdum við fundarboð.  Engar athugasemdir gerðar við fundarboðið.
Dagskrá:

1. Fundargerð 17. fundar félagsmálanefndar frá 24.06.09

2. Frumvarp til laga um breytingu á lögum um kosningar til sveitarstjórna nr. 5/1998 með síðari breytingum
3. Sala á Túngötu 13 og 15, Súðavík. Minnisblað sveitarstjóra
4. Stöðumat unnið af Heilbrigðiseftirliti Vestfjarða í júlí 2009 vegna bifreiðaúrgangs á Garðstöðum (05 09 002)

5. Lýðræðismál í sveitarfélögum og málþing 19. ágúst nk.

6. Viðauki við lánssamning dags. 28.12.2007 milli Landsbanka Íslands og Súðavíkurhrepps

7. Boðun 54. Fjórðungsþings Vestfirðinga á Ísafirði 4. og 5. sept.nk.

Lagt fram:

8. Úthlutun byggðakvóta til Súðavíkur, fiskveiðiárið 2008/2009, (09 07 002)

9. Leyfi til leitar og rannsóknar á kalkþörungasetri í innanverðu Ísafjarðardjúpi

10. Bréf frá Samgönguráðuneytinu vegna greiðslu kostnaðar við könnun á kostum og göllum mögulegrar sameiningar Súðavíkurhrepps, Ísafjarðarbæjar og Bolungarvíkurkaupstaðar

11. Svar Vegagerðar við umsókn Súðavíkurhrepps um styrkvegafé 2009, fyrir fjallskilaveg upp úr Ísafirði (09 07 004)

12. Fundargerð stjórnarfundar FV frá 8. júlí og 5. ágúst sl.

13. Útreikningur framlaga úr Jöfnunarsjóði sveitarfélaga á árinu 2009

14. Íslensk börn og efnahagsvandi þjóðarinnar, erindi frá UNICEF Íslandi

15. Áskorun frá Félagi fagfólks í frítímaþjónustu vegna félagsmiðstöðva og frístundaheimila


1. Fundargerð 17. fundar félagsmálanefndar frá 24.06.09
Fundargerðin er 1 dagskrárliður.

Lagt fram til kynningar.

2. Frumvarp til laga um breytingu á lögum um kosningar til sveitarstjórna nr. 5/1998 með síðari breytingum

Lagt fram til kynningar.
3. Sala á Túngötu 13 og 15, Súðavík. Minnisblað sveitarstjóra

Tillaga kom frá sveitarstjóra um að auglýsa fasteignir sínar við Túngötu 13 og Túngötu 15 í Súðavík til sölu.
Samþykkt samhljóða.

4. Stöðumat unnið af Heilbrigðiseftirliti Vestfjarða í júlí 2009 vegna bifreiðaúrgangs á Garðstöðum (05 09 002)
Samkvæmt stöðumatinu eru á jörðinni 503 bifreiðaflök og hefur þeim fjölgað um 34 á síðustu þremur árum.  Auk þess er töluvert magn af dekkjum og öðrum bifreiðaúrgangi í þar til gerðri gryfju á jörðinni.
Fyrir liggur að ekkert starfsleyfi hefur verið gefið út vegna þeirrar starfsemi er fram fer á jörðinni eins og skylt er skv. 5. gr. laga nr. 7/1998 um hollustuhætti og mengunarvarnir, sbr. 12. gr. reglugerðar nr. 785/1999 um starfsleyfi fyrir atvinnurekstur sem getur haft í för með sér mengun, með síðari breytingum, sbr. einnig samræmd starfsleyfisskilyrði vegna mengunarvarna frá Umhverfisstofnun og heilbrigðiseftirliti sveitarfélaga nr. 1/2003.  Þá brýtur starfsemin á jörðinni jafnframt í bága við gildandi skipulag.  
Sveitarstjórn harmar að ekki skuli hafa náðst árangur af þeirri samvinnu um hreinsun á jörðinni sem stofnað var til við umráðamann jarðarinnar með samningi þar um, þann 19 janúar 2006.

Tillaga kom frá sveitarstjóra um að beina þeim tilmælum til við Heilbrigðiseftirlit Vestfjarða að það grípi til aðgerða samkvæmt VI. kafla laga nr. 7/1998 og fjarlægi það brotajárn er finna má á jörðinni.

Samþykkt með fjórum atkvæðum.  Yordan sat hjá. 

5. Lýðræðismál í sveitarfélögum og málþing 19. ágúst nk.
Lagt fram til kynningar.
6. Viðauki við lánssamning dags. 28.12.2007 milli Landsbanka Íslands og Súðavíkurhrepps
Samþykkt samhljóða.
7. Boðun 54. Fjórðungsþings Vestfirðinga á Ísafirði 4. og 5. sept.nk.
Kjörnir aðalmenn sveitarstjórnar hafa rétt til að sækja þingið og fara hlutfallslega með jöfn atkvæði.
Samþykkt samhljóða.
Lagt fram:
8. Úthlutun byggðakvóta til Súðavíkur, fiskveiðiárið 2008/2009,(0907002)
Samkvæmt bréfinu er upplýst að Súðavík hafi verið úthlutað samtals 150 þorskígildistonnum á fiskveiðiárinu 2009/2010. Súðavíkurhreppur ákvað að senda ekki inn tillögur að úthlutunarreglum og verður því úthlutað samkvæmt almennum úthlutunarreglum samkv. reglugerð frá 25.06.09 um úthlutun byggðakvóta til fiskiskipa á fiskveiðiárinu 2009-2010.
Lagt fram til kynningar.
9. Leyfi til leitar og rannsóknar á kalkþörungasetri í innanverðu Ísafjarðardjúpi
Samkvæmt leyfinu hefur Orkustofnun gefið Groupe Roullir leyfi til leitar og rannsóknar á kalkþörungaseti á hafsbotni í innanverðu Ísafjarðardjúpi og gildir leyfið til 15. ágúst 2011.
Lagt fram til kynningar.

10. Bréf frá Samgönguráðuneytinu vegna greiðslu kostnaðar við könnun á kostum og göllum mögulegrar sameiningar Súðavíkurhrepps, Ísafjarðarbæjar og Bolungarvíkurkaupstaðar
Samkvæmt bréfinu hefur ráðgjafanefnd Jöfnunarsjóðs sveitarfélaga samþykkt að úthluta kr. 5.478.300 til kostnaðar sem verður til vegna könnunarinnar.
Lagt fram til kynningar.
11. Svar Vegagerðar við umsókn Súðavíkurhrepps um styrkvegafé 2009, fyrir fjallskilaveg upp úr Ísafirði (09 07 004)
Vegagerðin hefur samþykkt kr. 500.000 framlag til að lagfæra fjallskilaveg upp úr Ísafirði.
Lagt fram til kynningar.
12. Fundargerð stjórnarfundar FV frá 8. júlí og 5. ágúst sl.
Lagt fram til kynningar.  
13. Útreikningur framlaga úr Jöfnunarsjóði sveitarfélaga á árinu 2009
Lagt fram til kynningar.  
14. Íslensk börn og efnahagsvandi þjóðarinnar, erindi frá UNICEF Íslandi
Lagt fram til kynningar.  
15. Áskorun frá Félagi fagfólks í frítímaþjónustu vegna félagsmiðstöðva og frístundaheimila
Í áskoruninni er skorað á sveitarstjórnir að standa vörð um starfsemi félagsmiðstöðva og frístundaheimila fyrir börn og unglinga.

Lagt fram til kynningar.  
Fleira ekki gert, fundargerð upplesin og samþykkt.  Fundi slitið kl. 18:15.

Sign:

Ómar Már Jónsson

Valgeir Rúnar Hauksson
Yordan Slavov Yordanov,
Hulda Gunnarsdóttir

Sigurdís Samúelsdóttir

